      
ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի հունիսի 1-ի N1053-Ն որոշման մեջ փոփոխություններ և լրացումներ կատարելու մասին» Կառավարության որոշման  Կառավարության որոշման նախագծի վերաբերյալ                                                                                       ստացված դիտողությունների և առաջարկությունների
	1.  ՀՀ ֆինանսների նախարարություն
	27.06.2022թ.

	
	N 01/8-2/11461-2022

	
	Ընդունվել է ի գիտություն:
	 

	2.  ՀՀ պաշտպանության նախարարություն

	24.04.2022թ.

	
	N ՊՆ/01/3088-2022

	«Հայաստանի Հանրապետության կառավարության 2006 թվականի հունիսի 1-ի  N 1053-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	 Ընդունվել է ի գիտություն:

	 

	3. Կադաստրի կոմիտե
	21.06.2022թ.

	
	N ՍԹ/6565-2022

	«Հայաստանի Հանրապետության կառավարության 2006 թվականի հունիսի 1-ի N 1053-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	 Ընդունվել է ի գիտություն:
 

	4.  Պետական գույքի կառավարման կոմիտե 

	23.06.2022թ.

	
	№ 01/11.3/4253-2022

	ՀՀ կառավարության որոշման նախագծի վերաբերյալ
1. հիմնավորման (այսուհետ՝ Հիմնավորում) Ա կետում նշված հողամասը հանդիսանում է հատուկ նշանակության հողամաս և հարակից է պաշտպանական կարիքների համար օգտագործվող տարածքին, ուստի տվյալ 1.4 հա հողամասը որպես բնակավայրերի նպատակային նշանակությամբ համայնքին փոխանցելու հարցի վերաբերյալ դիրքորոշում ստանալու համար անհրաժեշտ է դիմել ՀՀ պաշտպանության նախարարություն։


	Ընդունվել է ի գիտություն:
Քանի որ իրավասու գերատեսչություններին, այդ թվում և ՀՀ պաշտպանության նախարարությանը նախագիծը արդեն իսկ ներկայացվել համաձայնեցման:

	Ինչ վերաբերվում է Հիմնավորման Բ կետում նշված հողամասերին, ապա հարկ է նշել, քանի որ տվյալ հողամասերը հանդիսանում են համայնքի սեփականություն, ուստի ՀՀ ՏԿԵՆ պետական գույքի կառավարման կոմիտեն նշված հողամասերը չմասնավորեցման արգելքից հանելու վերաբերյալ առարկություններ չունի։
	   Ընդունվել է ի գիտություն:

	

	5.  ՀՀ քաղաքաշինության կոմիտե

	27.06.2022թ.

	
	01/11.2/6706-2022

	ՀՀ քաղաքաշինության կոմիտեն սկզբունքային առարկություններ չունի: 
Միաժամանակ տեղեկացնում ենք, որ որոշման նախագծի «Հիմնավորում» բաժնում հղում է կատարվել ՀՀ կառավարության 2006 թվականի հունվարի 19-ի N39-Ն որոշմամբ հաստատված ՀՀ Սյունիքի մարզի Գորիս քաղաքի գլխավոր հատակագծին, սակայն                         ՀՀ Սյունիքի մարզպետի 2021 թվականի ապրիլի 27-ի N195-Ա և ՀՀ Սյունիքի մարզի Գորիս համայնքի ավագանու 2021 թվականի ապրիլի 26-ի N27-Ա  որոշումներով հաստատվել են  ՀՀ Սյունիքի մարզի Գորիս համայնքը ներառող Սյունիք-2 միկրոռեգիոնալ մակարդակի համակցված տարածական պլանավորման փաստաթղթերի նախագծերը։ 
Ելնելով վերոգրյալից անհրաժեշտ է վերը նշված փոփոխությունները ներառել ՀՀ Սյունիքի մարզի Սյունիք-2 միկրոռեգիոնալ մակարդակի համակցված տարածական պլանավորման հաստատված փաստաթղթում:
	 Ընդունվել է ի գիտություն:
Քանի որ Նախագծի ընդունմամբ որևէ փոփոխություն չի նախատեսվում իրականացնել Գորիս քաղաքի (բնակավայրի) հաստատված գլխավոր հատակագծում, ուստի փոփոխություն չի առաջացնում նաև ՀՀ Սյունիքի մարզպետի 2021 թվականի ապրիլի 27-ի N195-Ա և ՀՀ Սյունիքի մարզի Գորիս համայնքի ավագանու 2021 թվականի ապրիլի 26-ի N27-Ա  որոշումներով հաստատված  ՀՀ Սյունիքի մարզի Գորիս համայնքը ներառող Սյունիք-2 միկրոռեգիոնալ մակարդակի համակցված տարածական պլանավորման փաստաթղթերում:

Նախագծի հիմնավորման մեջ կատարվել է համապատասխան լրացում:
	 

	
	
	

	6.  ՀՀ արդարադատության նախարարություն

	08.07.2022թ.

	
	N 01/27.1/29854-2022

	1. «Հայաստանի Հանրապետության կառավարության 2006 թվականի հունիսի 1-ի N 1053-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով(այսուհետ՝ Նախագիծ) նախատեսվում է փոփոխություններ և լրացումներ կատարել Հայաստանի Հանրապետության կառավարության 2006 թվականի հունիսի 1-ի «Հայաստանի Հանրապետության Սյունիքի մարզի Գորիսի քաղաքային համայնքի վարչական սահմանների նկարագիրը հաստատելու և Գորիսի քաղաքային համայնքի հողամասերն անհատույց սեփականության իրավունքով համայնքին փոխանցելու մասին» N 1053-Ն որոշման մեջ (այսուհետ՝ Որոշում):

Որոշման նախաբանում հղում է կատարված Հայաստանի Հանրապետության հողային օրենսգրքի 34-րդ, 56-րդ, «Տեղական ինքնակառավարման մասին» օրենքի 6-րդ, 47-րդ, 84-րդ և «Հայաստանի Հանրապետության վարչատարածքային բաժանման մասին» օրենքի 6-րդ հոդվածներին, որոնք, սակայն, տվյալ Որոշման ընդունման համար լիազորող նորմեր չեն պարունակում:

Այս առումով, հարկ ենք համարում անդրադառնալ հետևյալ իրավակարգավորումներին.

«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:

Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է հաստատելու «Գորիսի քաղաքային համայնքի վարչական սահմանների նկարագիրը» և լիազորվել է Գորիսի քաղաքային համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով փոխանցել համայնքին:

Միաժամանակ,«Տեղական ինքնակառավարման մասին» օրենքի 5-րդ հոդվածի 2-րդ մասով սահմանված է, որ համայնքները, դրանց վարչական սահմանների նկարագրությունը և սահմանների նկարագրության փոփոխությունները սահմանվում են օրենքով:
Իսկ «Հայաստանի Հանրապետության վարչատարածքային բաժանման մասին» օրենքի 6-րդ հոդվածի համաձայն՝ մարզերի և համայնքների սահմանների նկարագրությունը և սահմանների նկարագրության փոփոխություններըկառավարության առաջարկությամբ սահմանվում են սույն օրենքով։

Ինչպես նաև, առաջարկում ենք խմբագրել Որոշման վերնագրում և տեքստում նախատեսված «անհատույց սեփականության իրավունք» ձևակերպումը՝ նկատի ունենալով, որ, թեև սեփականության իրավունքի փոխանցումը կարող է կատարվել անհատույց եղանակով, սակայն այդպիսի ձևակերպում Հայաստանի Հանրապետության օրենսդրությամբ չի կիրառվում:
    2. Նախագծի 1-ին կետի 5-րդ ենթակետով նախատեսվում է փոփոխություններ կատարել Որոշման 7-րդ հավելվածում և, ըստ էության, կրճատել Գորիսի քաղաքային համայնքի վարչական սահմաններում գտնվող պետական սեփականություն հանդիսացող հողերի մակերեսները:

Նախագծին կից ներկայացման հիմնավորման համաձայն՝ Որոշմամբ իրականացվել են որոշ հողամասերի սխալ փոխանցումներ և սույն Նախագծով նախատեսվում է շտկել դա. մասնավորապես՝ նախատեսվում է համայնքին անհատույց սեփականության իրավունքով փոխանցված հողամասերը դասել պետական սեփականության հողերի շարքը, իսկ պետական սեփականության որոշ հողամասեր՝ համայնքային սեփականություն:

Այս առումով, գտնում ենք, որ սույն Նախագծով հողհատկացումների մասին վերոգրյալ կարգավորումները չեն կարող սահմանվել՝ նկատի ունենալով, որ Նախագծի կարգավորման առարկան այլ է և դրանով կարող են սահմանվել բացառապես պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին կարգավորումներ:

Սույն դիտողությունը բխում է «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջից, որի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:

3. Միաժամանակ, առկա է հետևյալ նկատառումը.

Նախագծի 1-ին կետի 4-րդ ենթակետի ա. պարբերությամբ նախատեսվում է Որոշման 6-րդ հավելվածի 005-003-րդ պարբերությունը փոխարինել նոր պարբերություններով:

«Նորմատիվ իրավական ակտերի մասին» օրենքի 33-րդ հոդվածի 1-ին մասի համաձայն՝

Նորմատիվիրավականակտումփոփոխություններըկատարվումեննրաառանձին`

1) բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.
2) բառեր, թվերկամնախադասություններհանելումիջոցով.

3) բաժիններ, գլուխներ, հոդվածներ, մասեր, կետեր, ենթակետեր, արբերություններկամնախադասություններնորխմբագրությամբշարադրելումիջոցով.

4) բաժինների, գլուխների, հոդվածների, մասերի, կետերի, ենթակետերիկամպարբերություններիգործողությունըդադարեցնելումիջոցով:

Հետևաբար, հաշվի առնելով վերոգրյալը, հարկ ենք համարում նշել, որ պարբերությունը չի կարող փոխարինվել այլ պարբերություններով:

Սույն դիտողությունը վերաբերում է նաև Նախագծի 1-ին կետի 4-րդ ենթակետի մյուս պարբերություններում առկա համանման կարգավորումներին: 

Ամփոփելով վերոշարադրյալը՝ գտնում ենք, որ Նախագիծն ունի խմբագրման և լրամշակման կարիք:


	Ընդունվել է մասնակի:
Նախագծում ավելացվել է նոր ենթակետ, ըստ որի խմբագրվել է  Հայաստանի Հանրապետության կառավարության 2006 թվականի հունիսի 1-ի N 1053Ն որոշման նախաբանը
    Չի ընդունվել.

Հայաստանի Հանրապետության Հողային օրենսգրքի 63-րդ հոդվածով սահմանվում է, որ պետության և համայնքների սեփականության հողամասերն օտարվում են՝ 
1) սեփականության իրավունքն անհատույց փոխանցելու միջոցով.

2) ուղղակի վաճառելու միջոցով.

3) աճուրդով.

4) փոխանակությամբ:

 Չի ընդունվել.

Նախագծով հողհատկացման խնդիրներ չեն կարգավորվում, ընդամենը Որոշմամբ իրականացված որոշ հողամասերի սխալ փոխանցումները շտկվում են:

Ընդունվել է.

Նախագիծը խմբագրվել է:  

Ընդունվել է.

Նախագիծը խմբագրվել է: 

Ընդունվել է ի գիտություն:

	 

	

	

	


